
of children in children’s books, the decorations in children’s books and the importance of color in illustrations, the 
perception of drawing and depiction in each age group is highlighted with its own characteristics.

Sobirov S. T.
 Toshkent viloyati Chirchiq davlat pedagogika instituti  “Sport va chaqiriqqacha harbiy 

ta’lim” fakulteti  “Tasviriy san’at” kafedrasi katta o‘qituvchisi

TALABALARDA YUKSAK AXLOQ, KASBGA SADOQAT KABI INSONIY 
FAZILATLARNI SHAKLLANTIRISH VA MA’NAVIY-MA’RIFIY ISHLAR 

SAMARADORLIGINI OSHIRISHDA TO‘GARAKLARNING O‘RNI

Tayanch so‘zlar: mafkuraviy immunitet, kasbiy kompetentlik, axloqiy sifat, isloxotlar, to‘garak, mini 
to‘garak, professional kadr, mohir pedagog.

Ключевые слова: идеологический иммунитет, профессиональная компетентность, моральные 
качества, реформы, кружок, мини-кружок, профессиональные кадры, квалифицированный педагог. 

Key words: ideological immunity, professional competence, moral quality, reforms, circle, mini circle, 
professional staff, skilled educator.

Bugungi kunda talaba-yoshlarga ta’lim tarbiya berishda ularning ongiga milliy g‘oyaning 
asosiy yo‘nalishlarini singdirish badiiy ta’lim vositalaridan samarali foydalanish, o‘z ustida 
ishlash va darsdan tashqari to‘garaklarda o‘z kasbi sir-asrorlarini o‘rganish, talabalarning 
ma’naviy, estetik dunyoqarashlarini shakllantirish bilan birga ularda mafkuraviy immunitetni 
shakllantirishga xizmat qiladi. 

Hozirgi zamonda yadro maydonlarida emas, mafkura maydonlarida bo‘layotgan kurashlar 
dunyo siyosiy maydonidagi salmoqli axamiyat kasb etuvchi jarayonlarni yuzaga keltirmoqda. 
O‘z navbatida yoshlarda mafkuraviy immunitetni shakllantirishda - mafkuraviy immunitetni  
shakllantirish mexanizmlarini ishlab chiqish, uni amalga oshirish tizimini aniq belgilash va 
hayotga tatbiq etishni ta’minlash kerak bo‘ladi. 

O‘zbekiston Respublikasi oliy ta’lim tizimida yoshlar bilan ishlash, ularda yuksak 
axloq, kasbga sadoqat kabi insoniy fazilatlarni shakllantirish va ma’naviy-ma’rifiy ishlar 
samaradorligini oshirish Konsepsiyasida: 

 – ta’lim muassasalari tahsil oluvchilarida darsda (auditoriya) va maktabdan tashqari 
(auditoriyadan tashqari) bo‘sh vaqtlarini mazmunli tashkil etish, fan va boshqa 
qiziqishlari bo‘yicha klublar (to‘garaklar), sport seksiyalariga jalb etish xamda 
ularning jamoat ishlaridagi ongli ravishda ishtirokini ta’minlash borasidagi ishlarni 
kuchaytirish  bo‘yicha amalga oshiriladigan ishlar sifatida belgilab qo‘yilgan. 
Yoshlarning bo‘sh vaqtlarini mazmunli tashkil etishda qiziqishlari bo‘yicha 
to‘garaklarga qatnashish talaba yoki o‘quvchilarning kelgusidagi hayotiy faoliyatida 
ham muhim ahamiyat kasb etishi aniq. Yuqoridagi davlatimiz tomonidan belgilab 
berilgan vazifalarning amaldagi tadbig‘i sifatida Toshkent viloyati Chirchiq davlat 
pedagogika instituti “Tasviriy san’at va muhandislik grafikasi” ta’lim yo‘nalishida 
tashkillashtirilgan ilmiy va ijodiy to‘garaklarni misol qilib ko‘rsatishimiz mumkin. 
Muntazam faoliyat olib borayotgan to‘garaklar va ularning tarkibida ochilgan mini 
to‘garaklarning faoliyati talaba yoshlarning ta’lim-tarbiya va hayotiy faoliyatlariga 
o‘zgacha mazmun kiritdi desak adashmaymiz. 

«Ijodiy tafakkur” ilmiy to‘garagida talaba yoshlarga maqola, tezis yozish va ilmiy ish 
qilish sir-asrorlari o‘rgatiladi. To‘garakni dotsent  X.E.Sultanov olib boradi. 

 “Sexrli moyqalam” to‘garagida talaba yoshlarga qalamtasvir, rangtasvir, kompozitsiya 
sir-asrorlari o‘rgatiladi. To‘garakni o‘qituvchi I.S.Baxriev olib boradi. Ushbu to‘garak 
qoshida «Portret” mini to‘garagi faoliyat olib boradi. To‘garakni yo‘nalishimiz TSMG 18.2 
guruh talabasi J.Jumaev olib boradi.

 “Grafika” to‘garagida talaba yoshlarga kitob grafikasi, plakat va gazeta-jurnallar 
grafikasining sir-asrorlari o‘rgatiladi. To‘garakni katta o‘qituvchi R.T Ankabaev olib boradi. 
Ushbu to‘garak qoshida «Kitob grafikasi” mini to‘garagi faoliyat olib boradi. To‘garakni 
yo‘nalishimiz TSMG 20.1 guruh talabasi M.Mamatkarimova olib boradi.

“Kompyuter grafikasi” to‘garagida talaba yoshlarga avtocad, korel drav, avto pley 
dasturlari asosida memorlik va dizayn sir-asrorlari o‘rgatiladi. To‘garakni o‘qituvchi 
B.B.Ko’kiev olib boradi. Ushbu to‘garak qoshida “Maket loyihasi” mini to‘garagi faoliyat 
olib boradi. To‘garakni yo‘nalishimiz TSMG 18.2 guruh talabasi D.Jabborov olib boradi. 

 “Amaliy san’at” to‘garagida talaba yoshlarga yog‘och o‘ymakorligi, miniatyura, 
haykaltaroshlik sir-asrorlari o‘rgatiladi. To‘garakni katta o‘qituvchi I.S.Marasulova olib 
boradi. Ushbu to‘garak qoshida “Kamoliddin Behzod izdoshlari” mini to‘garagi faoliyat olib 
boradi. To‘garakni yo‘nalishimiz TSMG 18.1 guruh talabasi O.Tilapova olib boradi. Yana 
bir mini to‘garak “Haykaltaroshlik” to‘garagini yo‘nalishimiz TSMG 18.1 guruh talabasi 
F.Mustafaqulova olib boradi. Ushbu to‘garak qoshida yana “Yog’och o’ymakor usta rassom” 
mini to‘garagi faoliyat olib boradi. To‘garakni yo‘nalishimiz TSMG 19.1 guruh talabasi 
K.Karabaev olib boradi.

Bu to‘garaklarda faqat yo‘nalishimiz talabalari emas boshqa yo‘nalish talabalari ham 
qatnashib kelishmoqda. Talaba – yoshlar hayotida, kasbiy mahoratining oshishida jumladan 
– Umumta’lim maktablarining tasviriy san’at darslarida o‘tiladigan mavzulari (miniatyura, 
amaliy san’at, kitob grafikasi) oliy ta’lim talabalariga ushbu fanlarning o‘tilmasligining o‘rnini 
to‘ldirishda yuqorida sanab o‘tgan to‘garaklarning o‘rni beqiyos. To‘garaklarga qatnashib 
kelayotgan talabalarimiz ko‘plab yutuqlarga erishib kelmoqda. To‘garak qatnashchilarining 
ichidan Respublika ko‘rik tanlovlari g‘oliblari, O‘zbekiston Badiiy akademiyasi Badiiy 
ijodkorlar uyushmasining yoshlar bo‘limi a’zolari chiqmoqda. Yuqorida aytganlarimizning 
isbotini TSMG 18.1 guruh talabasi Karimjonov Umidjon Gennadiy o‘g‘li misolida ko‘rib 
chiqamiz.  2018- yil Toshkent viloyati Chirchiq Davlat Pedagogika institutining “Tasviriy 
san’at va muhandislik grafikasi” yo‘nalishiga to‘lov kontrakt asosida o‘qishga qabul qilindi. 
O‘qishga kirgach barcha fanlarni birdek o‘zlashtira olmaganli uchun muammolarga duch 
keldi. Keyinchalik yo‘nalishimizda faoliyat olib borayotgan “Amaliy san’at” to‘garagi 
qoshidagi “Yog’och o’ymakor usta rassom” mini to‘garagiga qatnasha boshladi. To‘garak  
raxbari TSMG 19.1 guruh talabasi K.Karabaevdan yog‘och o‘ymakorligini o‘rgana boshladi. 
yog‘och o‘ymakorligi sir-asrorlarini yetarli darajada o‘zlashtirib borish bilan birga o‘zi ham 
maktab o‘quvchilariga o‘rgata boshladi. Bu jarayonga esa institutimizning ilmiy tadqiqot 
mavzusi bo‘lgan Pedagogik ta’lim innnovatsion klasterining amaldagi tatbig‘i sifatida 
“Talaba-talabaga ustoz”, “O‘rgatib o‘rganamiz” loyihalarining ta’lim-tarbiya jarayonidagi 
tajriba-sinov ishlari deb qarash kerak. 

Xullas hozirda shu institutning 3-kursida o‘qiyotgan talabamiz “Hunarmandlar 
uyushmasi” a’zosi, 2020 yilda o‘tkazilgan Kamoliddin Behzod tavalludining 565-yilliga 
bagishlangan “Kamoliddin behzod izdoshlari” miniatyura va xalq amaliy san’at asarlari 
ijodiy tanlovida “Eng yaxshi amaliy san’at asari uchun” nominatsiyasi boyicha respublika 
miqyosida faxrli 1-o‘rin sohibi hisoblanadi. Yutuqlarga erishish bilan bir qatorda talabamizda 
o‘ziga bo‘lgan ishonch, mustaqil qaror qabul qilish, o‘z ustida ishlash, tirishqoqlik, kasbga 

sadoqat kabi ijobiy fazilatlari shakllandi. Bu faqat bitta talabaning bir yo‘nalishdagi natijalari, 
barcha to‘garaklarda erishilgan natijalar salmog‘i juda yuqori. 

Umuman olganda ta’lim klasteri bo‘yicha Chirchiq tajribasi tarkibidagi Tasviriy san’at 
kafedrasida tashkil etilgan bunday to‘garaklar faoliyatini boshqa OTMlar va maktablarda 
joriy etish sifatli ta’lim-tarbiya berish samaradorligini oshirishda muhim ahamiyatga ega 
bo‘ladi deb o‘ylaymiz.

РЕЗЮМЕ
Maqolada ta’lim klasterining Chirchiq tajribasi, Tasviriy san’at kafedrasida tashkil etilgan to‘garaklar va mini 

to‘garaklar faoliyati yoritib berilgan hamda talaba-yoshlarning mafkuraviy immunitetini mustaxkamlash, ularda yuksak 
axloq, kasbga sadoqat kabi insoniy fazilatlarni shakllantirishdagi ahamiyatihaqida gap boradi.

РЕЗЮМЕ
В статье описывается Чирчикский опыт образовательного кластера, деятельность научных и творческих 

кружков и мини-кружков, организованных на кафедре Изобразительное искусство, а также важность укрепле-
ния идеологического иммунитета студентов, формирования таких человеческих качеств, как нравственность, 
профессионализм.

SUMMARY
The article describes the Chirchik experience of the educational cluster, the activities of clubs and mini-clubs 

organized at the Department of Fine Arts, as well as the importance of strengthening the ideological immunity of 
students, the formation of such human qualities as morality and professionalism.

Муратов Х. Х.

ЎҚУВ ЖАРАЁНИДА МУСТАҚИЛ ТАЪЛИМНИ 
ТАШКИЛ ЭТИШ ВА БОШҚАРИШНИНГ ДОЛЗАРБЛИГИ

Таянч сўзлар: кредит-модул, мустақил таълим, ахборот технология, дастурий таъминот, инте-
гратсия, компитенсия. 

